ԵԶՐԱԿԱՑՈՒԹՅՈՒՆ
ՀՀ Երևան քաղաքի Կենտրոն վարչական շրջանի Հանրապետության Հրապարակ 4 հասցեում գտնվող Հայաստանի պատմության թանգարան շենքի  բակային հատվածի պատուհանների լցափակման էսքիզային նախագծի վերաբերյալ
Հանրապետության Հրապարակ 4 հասցեում գտնվող հուշարձան-շենքը (պետական ցուցիչ 1.6.96.2՝ Աբովյան փող. 2 մշակույթի տուն. Արական գիմնազիայի (Հայհամերգի փոքր դահլիճ) և թանգարանների շենքը) կառուցվել է 1911-1915 թթ. որպես Արական գիմնազիայի շենք, ճարտարապետներ՝ Վ. Միրզոյան, Ա Վասիլև, Վ. Սիմոնսոն: 1920 թվականից կառույցն օգտագործվել է տարբեր նպատակներով: 1953, 1961 և 1977 թվականներին վերակառուցման է ենթարկվել ճարտարապետներ Մ. Գրիգորյանի և  է. Սարապյանի նախագծերով: Ներկայում  շենքում գործում է Հայաստանի պատմության թանգարանը:  Շենքը երկհարկ  է п-աձև հատակագծով՝ 21x26 մ չափերով: Սենյակները դասավորված են միաշարք համակարգով: Գլխավոր ճակատի ձևավորման մեջ առանձնանում է ճակատի ընդհանուր հարթությունից դուրս եկող կենտրոնական մասը, որտեղ մեծ հոնիական սյուներով շքամուտքն է: Երեք շարք ուղղանկյուն պատուհանային բացվածքները ձևավորված են 3-4 որմնամույթերով ինչի հետևանքով պատուհանները ներս ընկած են:  
Հանրապետության Հրապարակ 4 հասցեում գտնվող հուշարձան-շենքում այժմ բացակայում է օդափոխության, ջերմախոնավային միասնական համակարգը և ժամանակավոր լուծումները մեծ վտանգ են ներկայացնում պահպանվող ազգային նշանակության թանգարանային հավաքածուի հետագա պահպանության ապահովման համար: Թանգարանի բնականոն աշխատանքն ապահովելու համար առաջարկվում է հարակից տարածքում՝ բակային հատվածում կաթսայատան տեղադրում: Կաթսայատան տեղադրման արդյունքում անհրաժեշտություն է առաջանում շենքի բակային ճակատի առաջին հարկի պատուհանների լցափակման, որը պայմանավորված է հակահրդեհային նորմերի պահպանմամբ՝ համաձայն снип-ii-35-76 նորմի 1.8 կետի:
Վերոգրյալ աշխատանքների իրականացման արդյունքում (պատուհանների փակում) տեղի է ունենալու հուշարձանի փոփոխություն՝ շահագործման նորմատիվային պահանջներին համապատասխանեցնելու նպատակով:
[bookmark: _GoBack]Նկատի ունենալով վերոգրյալը և հաշվի առնելով, որ Հանրապետության Հրապարակ 4 հասցեի հուշարձան-շենքն ընդգրկված է Երևանի պատմության և մշակույթի անշարժ հուշարձանների պետական ցուցակում՝ որպես հանրապետական նշանակության հուշարձան, «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի հոդված 21-ի համաձայն՝ հանրապետական նշանակություն ունեցող հուշարձանների փոփոխումը կատարվում է Հայաստանի Հանրապետության կառավարության թույլտվությամբ:
Համաձայն օրենքով սահմանված կարգի` Հանրապետության Հրապարակ 4 հասցեի շենքի բակային հատվածի պատուհանների լցափակման (հուշաձանի փոփոխման) էսքիզային նախագիծը քննարկվել է ՀՀ կրթության գիտության, մշակույթի և սպորտի նախարարության գիտամեթոդական խորհրդի 2021 թ. փետրվարի 25-ի N 1-ին նիստում, որի որոշմամբ էսքիզային նախագծին տրվել է դրական եզրակացություն: 
ՀՀ կրթության, գիտության, մշակույթի և սպորտի նախարարությունը, հիմք ընդունելով գիտամեթոդական խորհրդի նիստի դրական եզրակացությունը՝ Հանրապետության Հրապարակ 4 հասցեում գտնվող Հայաստանի պատմության թանգարան շենքի  բակային հատվածի պատուհանների լցափակման և կաթսայատան կառուցման էսքիզային նախագծին տալիս է իր դրական եզրակացությունը:


ՀՀ ԿԳՄՍ նախարարություն                      


